
rako a vatvatek: ngongyod a panovilan o izezyak

oizezyak no tao am, makdeng a panovilan,
makman so pikaryagen o lima, a mimamayo a
anood a karyag no tao do Pongso. o aingan no
mikaryag a mianoanood am, kaloalovotan da
no malalavayo a tao, amia sira do makarang
a mikaryag. todangay no kal980 a awan,
mamareng rana sira o seyvo do kacian so inicik
a vahay no tao am, abo rana o kaloalovotan
no tao a pikaryagan da, tomazestes rana
mabalinas o mikaryag do icicirawat no tao do
Pongso.

no pisinawolin o aingag no izezyak am,
mapongkad o pakamizingay da sia no
yancomin, pakamizingen da o izezyak no
maoran do kakahasan, aka no izezyak no tao
ya. 0 anood no yancomin am, panozayan da o
izezyak no tao, ta mapengkad o cirecireng; do
pangaktoktowan no yacomin am, ngongyod
a panovilan o izezyak. macitolang o anood
a raraod aka no makakaday a vatvatek do
izezyak am, mikataretarek. tomacilolo o kapia
no onowned do izezyak ya,0 pazyazyaken am
pacinadnadan no izezyak. 0 pamarengan so
kanen aka no pisinmoan aka no mawakwak
0 tao am, o izezyak no tao am, akman so
raralayan no sinokob no angit.

0 kaman rarakehan am, ipamizen da so taoc o
nipapo da anood, do kalovolovotan no tao, a
pacilovotan no ganam, o ji manginanahet no
topotopos a tao am, pacinanawan takamo o
vazay da. o malalavayo a tao siciyakwaya am,
da patoongen o anood a da kapinenenet a ya
mianoanood, ya pia da pangozayan no tao so
anood, oya am, akmey da nipatanek a vayo a
vavatas no tao siciakwa vya.

mikataretarek o anood no pikaitetngehan no
tao, inawey no mowyat sira mapapo so anood
a kapacinanao da do kamanrarakehan no
malalavayo a tao, ta 0 anood no kakowa pa am,
ta da jia patoong do zajio o anood norarakeh,
no pangozayan da no malalavayo aka palovot
da so pangaktoktowan da am, teyapia ori
a piamoamood no makdeng a nimapo do
ineynapo no kakwa a anood.

